
ЗАХИДАЛ 115

	 

	ХЯТАД ОРОН ХҮНД БАЙДАЛД

	 

	1932 оны арван хоёрдугаар сарын 24

	 

	Сүүлчийнхээ захидалд англи, францууд 1860 онд Бээжингийн үзэмжит сайхан Зуны өргөөг эвдлэн сүйтгэсэн тухай бичсэн билээ. Парламентын тугийг доромжилсон гэж хятадуудыг залхаан цээрлүүлэх үүднээс тэр бүхнийг үйлдсэн хэмээн баталж байлаа. Тэр нь ч зөв байсан байж болох юм, бас хятадын ямар нэгэн цэрэг тийм гажуу явдал гаргасан байж болох юм. тэглээ ч гэсэн англи, францынхан зориуд тийм хүний ухаан санаанд оромгүй түйвээн сүйтгэх ажиллагаа үйлдсэн байлаа. Тэр бол ямар нэгэн учир мэдэхгүй цэргийн үйлдсэн ажиллагаа биш, харин эрх мэдэлдээ сагасан хүмүүсийн хийсэн үйлдэл байлаа. Яагаад тийм явдал гаргах болов? Англи, францууд бол соёл. боловсролтой ард түмэн, орчин үеийн соёл иргэншлийн хувьд олон талаар тэргүүлэх байранд яваа улс шүү дээ. Тэгсэн атлаа хувийн амьдралд шулуун шударга, эелдэг төвшин зантай байдаг тэдгээр ард түмэн нийгмийн харилцааны асуудал болон бусад ард түмэнтэй сөргөлдөх үед соёлтой, зүй зохисыг баримталдаг зангаа мартчихдаг байна шүү. Хоор хоорондоо харилцах талаар хувь хүний зан чанар, үндэстнүүдийн зан чанар их ялгаатай байдаг бололтой. Хувиа хичээж болохгүй, бусдын төлөө санаа тавьж, биеэ зөв авч явах ёстой гэж бид охид хөвүүдэд захидаг. Манай бүх сургалт энэ хичээлийг заахад л чиглэгдсэн байдаг бөгөөд бага зэрэг ч гэсэн бид түүнийг эзэмшиж байгаа юм. Гэвч дараа нь дайн болох цагт бид заалгасан тэр хичээлээ умартан бидний дотроос зэрлэг амьтан гараад ирдэг байна. Тийнхүү хүмүүжилтэй хүмүүс зэрлэг адгуус шиг болчихдог байна.

	Төрөл хоёр үндэстэн, жишээ нь францууд, германчууд хоорондоо тулалдахад хүрэхэд мөн л тийм болдог байна. Европчууд Ази, Африкийн үндэстэн арьстан, ард түмэнтэй мөргөлдөх мэтээр хоёр өөр арьстан хоорондоо мөргөлдөхөд түүнээс ч цааш муухай юм болдог байна. Өөр өөр арьстан бие биеэ муу мэддэг бөгөөд нэг нь нөгөөгийнхөө хувьд уншаагүй ном мэт байдаг ажгуу. Гэтэл юм мэдэхгүй бүдүүлэг газарт л нийтлэг сэтгэлгээ гэж байдаггүй билээ. Арьсны өнгөөр ялгаварлан үзэн ядаж, хорсох явдал ширүүсээд ирэхийн цагт хоёр арьстны хооронд мөргөлдөх явдал гардаг бөгөөд тэр бол зөвхөн улс төрийн дайн төдийгүй түүнээс долоон доор арьс өнгөөр ялгаварлах дайн байдаг. 1857 онд энэтхэгт гарсан бослогын аймшигт явдал, тэрчлэн европын ноёрхогч гүрнүүдийн Ази ба Африкт үйлдсэн харгис хэрцгий балмад явдал нэлээд хэмжээгээр үүгээр тайлбарлагдах юм.

	Энэ бүхэн бол маш гунигтай, маш тэнэг явдал мөн. Гэвч нэг үндэстэн нөгөөгөө, нэг ард түмэн нөгөөгөө. нэг анги нөгөөгөө ноёрхон байгаа цагт тэнд дарлагдсан үндэстэн, ард түмэн буюу ангиуд жигшил, дургүйцэл. хямралдаан гаргаж, дарлан мөлжигчдөөс чөлөөлөгдөхийг хичээх нь зайлбаргүй билээ. Ингэж нэг нь нөгөөгөө дарлан мөлжиж байгаа явдал бол дотроосоо империализмыг тэргүүлэн гаргасан капитализм хэмээх орчин үеийн нийгмийн байгууллын уг үндэс мөн.

	Арван есдүгээр зууны үеийн том машин, аж үйлдвэрийн дэвшил өрнөд европын үндэстнүүд хийгээд Америкийн Нэгдсэн Улсыг баян, хүчирхэг орон болгосон» юм. Тэд онгирон сагаж, өөрсдийгөө дэлхийг ноёрхож байна, бусад арьстан тэднээс дор учир тэдэнд зам тавьж өгөх ёстой хэмээн бодох болсон байна. Тэд байгалийн хүчинд хяналт тавих талаар зарим нэг амжилт олж аваад дээгүүр зантай болж, бусдыг үл хайхран үзэх болжээ. Соёлтой хүн зөвхөн байгалийг төдийгүй, өөрийгөө ч хянаж явах ёстой гэдгийг тэд мартжээ. Тийм ч учраас арван есдүгээр зууны үед бусдаас олон талаар түрүүлсэн дэвшилт ард түмэн бусад хоцрогдсон зэрлэгүүд хүртэл ичихээр муухай явдал гаргах болсныг бид харж байна. Энэ нь зөвхөн өнгөрсөн зуунд төдийгүй, одоо ч европын ард түмэн Ази ба Африкт ямар байдалтай байгааг ойлгож авахад чамд тус болж болох юм.

	Европын ард түмнийг манайхантай зүйрлэн үзсэнээрээ манайхныг давуу байсан хэмээн батлахыг оролдож байна гэж намайг бүү бодоорой. Огтхон ч тэгсэн юм биш шүү. Бид бүхэн өөрийн сүүдэртэй талтай, бид зарим талаар бүр ч муу дутагдалтай, хэрэв тиймгүй байсан бол бид одоогийнх шиг хаанаас тэгж дор орох вэ дээ.

	Одоо Хятадын тухай яриандаа эргэж оръё. Англи, Францууд Зуны өргөөг эвдлэн сүйтгэснээрээ өөрсдийн хүч чадалтайг харуулж байжээ. Дараа нь тэд урьд байгуулсан гэрээнүүдээ Хятадаар албадан батлуулж, өөрсдөдөө шинэ эрх дарх олж авсан байна. Тэдгээр гэрээ ёсоор хятадын засгийн газар Шанхайд гадаадын түшмэдээр толгойлуулсан гаалийн албаныг зохион байгуулж, түүнийг Эзэн хааны тэнгисийн гаалийн газар хэмээн нэрлэх болсон байна.

	Тэр үед Хятадын хүчийг сулруулж, тэгснээрээ гадаадын гүрнүүд орж ирэх тааламжтай нөхцөл бүрдүүлж өгсөн тайпинчуудын бослого сунжран үргэлжилсээр байжээ. Тэг тэгж 1864 онд хожим нь Хятадын төрийн голлох зүтгэлтэн болсон хятадын төлөөний сайд Ли Хун˗чжан уг бослогыг бүрмөсөн даржээ.

	Англи, Франц хоёр Хятадад аллага хядлага хийж. эрх дарх олж аван, хятадаар буулт хийлгэж байх зуур умардад Оросууд тайван аргаар үлэмж амжилт олсоор байлаа. Түүнээс хэдхэн жилийн өмнө Орос улс Константинополийг эзлэн авах үүднээс Европт Турк руу довтолсон юм. Англи Франц хоёр Оросын хүчин чадал өсөж буйгаас айсан тул Турктэй нэгдэн 1854— 1856 оны Крымийн дайн гэгчээр Орост цохилт өгчээ. Орос улс өрнөдөд ялагдсаныхаа дараа Дорно зүг хараагаа чиглүүлж, тэнд ихээхэн амжилт олжээ. Орос улс тайван аргаар Хятадыг нааш хандуулж, далай руу цүлхийн орсон Азийн зүүн˗хойд нутгийн нэг хэсгийг усан буудал Владивосток хотынх нь хамт нэгтгэхээр Хятадаар зөвшөөрүүлж амжсан байлаа. Муравьев гэдэг оросын залуухан амбаны ачаар Орос тийм амжилт олжээ. Тийнхүү гурван жил дайтаж асар ихийг эвдэн сүйтгэж байж олсон Англи, Францынхаас илүү их ашиг хонжоог Орос улс тайван аргаар олж авч чаджээ.

	1860 онд байдал ийм шиг байжээ. Арван наймдугаар зууны эцсээр бараг Азийн тэн хагасыг эзлэн ноёрхож байсан Хятад дахь Манжийн их эзэнт гүрэн одоо тийнхүү гутамшиг амсан доромжлогдох болжээ. Алс холын Европоос ирсэн Өрнөдийн гүрнүүд түүнийг цохиж, басамжлан доромжлох болсноос гадна дотоодод гарсан бослогодоо эзэнт гүрэн бараг өнхрөх шахжээ. Тэр бүхэн Хятадыг гүн их донсолгожээ. Бүх юм муугаар эргэж буй нь тодорхой болсон тул улс орноо шинэ нөхцөл байдалд нийцүүлэх, гаднаас учрах аюул заналын эсрэг тэмцэх талаар зарим нэг чармайлт тавьж эхэлжээ. Тийм учраас 1860 оныг Хятад улс гадаадын түрэмгийллийн эсрэг тэмцэхэд бэлтгэж эхэлсэн шинэ үе байсан гэж үзэж болох билээ. Хятадын хөрш Япон тэр үед мөн тийм байдалтай байсан тул тэр нь Хятадад бас дуурайл болжээ. Хятадыг бодвол Япон их зүйл амжуулж чадсан байлаа. Гэвч Хятад улс хэсэг хугацаанд гадаадын гүрнүүдийн түрэлтийг тогтоон барьсаар байжээ.

	Хятадын сайн анд байсан америкийн Берлингем гэдэг хүнээр толгойлуулан гэрээ байгуулсан гүрнүүд рүүгээ хятадын дипломат төлөөлөгчдийг илгээсэн нь зарим амжилтад хүрчээ. 1868 онд Хятад америк хоёр шинэ гэрээ байгуулжээ. Уг гэрээнд зааснаар хятадын засгийн газар Америкийн Нэгдсэн Улсыг талархан үзэж байгаагийн тэмдэг болгож, бас буулт хийх байдлаар Нэгдсэн улсад хятад ажилчид дүрвэн очихыг зөвшөөрсөн нь сонин юм. Тэр үед Нэгдсэн улс өөрийн баруун˗номхон далай талын муж улсууд, ялангуяа Калифорни муж улсыг хөгжүүлэх талаар их ажил зохиож, гэтэл тэнд ажиллах хүч хүрэлцэхгүй байжээ. Тийм учраас тэд Хятадаас ажиллах хүч аваачих болсон байна. Гэвч тэр нь байдлыг дахин хүндрүүлэх шалтгаан болжээ. Хятадаас хямд ажиллах хүч авахыг америкууд эсэргүүцсэний улмаас хоёр засгийн газрын хооронд хямралдаан гарчээ. Хожим нь Америкийн Нэгдсэн Улс Хятад ажилчид дүрвэн ирэхийг хориглосон бөгөөд доромжилсон тэр үйлдэл хятадуудын дотор ихээхэн дургүйцэл төрүүлж, хариуд нь америкийн таваарыг оруулахыг эсэргүүцэж эхэлсэн байна. Гэвч тэр бүхэн бол хорьдугаар зуун хүртэл үргэлжлэх урт түүх тул бид одоохондоо түүн рүү нэг их лав орохын хэрэггүй биз.

	Тайпинчуудын бослогыг дөнгөж дараад байтал, манжийн эсрэг чиглэсэн шинэ бослого эхэлжээ. Тэр бослого Хятадын дотор биш, бүр алс Өрнөдөд, Азийн төв хэсэг болох (Дорнод) Туркестанд болжээ. Тэр нутагт ихэвчлэн лалын шашинтан оршин суудаг ба 1863 онд өөрийн удирдагч Якуббекээр толгойлуулсан лалын аймаг бослого гаргаж, хятадын засгийн төлөөлөгчдийг хөөн гаргажээ. Орон нутгийн тэр бослого хоёр шалтгааны улмаас бидний сонирхлыг татаж байгаа юм. Орос улс түүнийг далимдуулан Дорнод Туркестаны нутгийн хэсгийг эзлэн авахыг чармайж байлаа.. Гэвч сүүлдээ Орос улс тэр нутгийг буцааж өгсөн юм. Хятадын цэргийн жанжин Цзо Цзун˗тан Төв Азид Якуббекийн эсрэг ер бишийн амжилттай байлдааны үрээр тэгж буцааж авах болсон байлаа. Тэр генерал тун яаралгүй хөдөлсөн ажээ. Тэр бээр аажимхан хөдөлж, босогчдод тулж очтол нэг бус он жил өнгөрөөсөн ажгуу. Тэр бээр зам зуураа хоёр ч удаа удтал буудаллаж тэр хоорондоо хэрэгцээт үр тариаг тарьж ургуулан хураан авч байжээ! Армийг хүнс тэжээлээр хангах асуудал ямагт төвөгтэй байдаг бөгөөд энэ удаад цөл говийг туулах тул уг асуудал бүр ч хүнд байх ёстой байв. Тийм учраас генерал Цзо уг асуудлыг шинэ маягаар шийдвэрлэж аваад дараа нь Якуббект цохилт өгч, бослогыг дарсан ажээ. Кашгар, Турфан, Яркенд зэрэг районд түүний хийсэн байлдааны ажиллагааг цэргийн онолын үүднээс маш гайхалтай зүйл болсон хэмээн ярилцдаг байна. 

	Төв Азид Оростой холбогдсон асуудлыг амжилттай шийдвэрлэж дөнгөж дуусаад байтал хятадын засгийн газарт түүний асар уудам боловч задран унаж байсан эзэнт улсынх нь нутгийн бас өөр нэг хэсэгт дахин төвөгтэй байдал тулгарчээ. Тэр бол Хятадын хараат байсан Аннам байлаа. Францууд түүнийг шохоорхсоор байсан, тэгээд ч Франц, Хятадын хооронд зэвсэгт мөргөлдөөн гарчээ. Хятад бас л амжилттай байлдсан бөгөөд Франц түүнийг айлгаж чадаагүйд нийтээр гайхаж байлаа. 1885 онд бүрнээ хүлээн авч болох гэрээ байгуулсан байв.

	Хятад хүчтэй болж байгааг харуулсан тэдгээр шинж тэмдэг империалист гүрнүүдэд тун их сэтгэгдэл төрүүлж байжээ. 1860 онд болон түүнээс өмнө байсан сул дорой байдлаасаа Хятад орон гарсан гэмээр харагдаж байлаа. Шинэтгэл хийх тухай яриа хөөрөө болж, хямралт байдлаасаа гарлаа гэж олон хүн бодож байлаа. Чухамхүү тийм учраас Англи 1886 онд Бирмийг эзлэн аваад уламжлал ёсоор арван жил тутам Хятадад алба төлж байхаар амласан байжээ.

	Гэвч Хятад орон өөрийн хөгжилд тохиолдсон хямралт байдлаас хараахан гарч чадаагүй байлаа. Хагарч бутрах, доромжлол үзэх зэрэг тарчлаантай олон зүйлийн бэрхшээлийг үзэж өнгөрүүлэх учиртай байжээ. Тийнхүү хүнд байдалд орсон нь зөвхөн арми, флот султайд төдийгүй, бас гүн гүнзгий учир шалтгаантай байлаа. Хятадын нийгэм, эдийн засгийн бүтэц нийтээрээ уналтад орсон байжээ. Манжийн эсрэг тэмцсэн олон нууц нийгэмлэгүүд гарч ирж бүр арван есдүгээр зууны эхээр л байдал муудсан байлаа гэж би бичсэн билээ. Аж үйлдвэр бүхий орнуудтай холбоо тогтоож, гадаад худалдаа хөгжүүлэх болсон нь байдлыг улам ч муутгаж байжээ. Хятад орон 1800 оноос хойш хүчтэй болсон мэт харагддаг нь бодит үндэсгүй зүйл байлаа. Хаа нэгтээ зарим хөдөлгөөнтэй шиг түшмэл, ялангуяа Ли Хун˗чжан орон нутгийн чанартай зарим нэг шинэтгэл хийж байжээ. Гэвч тэр нь асуудлыг үндсээр нь шийдвэрлэж чадахгүй буюу Хятад орныг шаналгасан өвчнийг анагааж чадаагүй байжээ.

	Эдгээр жилд Хятад орон гаднаас харахад хүчтэй мэт байсан нь нэг сайн хаан гарч ирж, улс орныг удирдах ажлыг гартаа авсантай гол нь холбоотой байжээ. Тэр бол бэлэвсэрсэн Цыси гэдэг хатан хаан байлаа. Засгийн эрхийг гартаа авах үед тэр эмэгтэй дөнгөж хорин зургаан настай бөгөөд түүний бяцхан хүү ёсны төдий эзэн хаан болсон байлаа. Энэ хатан дөчин жил Хятад орныг идэвхтэй удирдаж байжээ. Тэр бээр авьяас чадвартай түшмэдийг сонгон олж, өөр шигээ идэвхтэй ажиллуулж байлаа. Гол нь үүнээс, бас хатан хааны өөрийнх нь сайн ажиллагааны үрээр Хятад улс олон жилийн урьдынхаасаа илүү хүчтэй мэт харагдаж байжээ.

	Гэтэл тэр үеэр тэнгисийн тэртээ талд Япон улс туурвин бүтээхийн гайхамшгийг үзүүлж, улс орноо танигдашгүй болтол өөрчлөн хөгжүүлж чаджээ. Тийм учраас одоо бид Япон улс ямар болсныг харъя.

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914—1918 оны дайн

	149. Дайны явц

